
ОИЛАДАГИ МИЛЛИЙ ТАРБИЯДА ТОРТИНЧОКЛИК 

КОРРЕКЦИЯСИ ХУСУСИЯТЛАРИ 

 

Султонова  Назокат  Отабек қизи 

Фарду, ижтимоий иш талабаси 

 

Биз биламизки, миллий тарбия – ўзбек халқининг қандай ташкил 

топганини, буюк аждодлари ва уларнинг илм-фан бўйича эришган 

ютуқларини, аҳлоқий фазилатлари-ю, диний қадриятларини, урф-одат ва 

анъаналарини ҳаққоний ўрганиш ва ундан сабоқ чиқариш, ўзликни англаш 

демакдир! Ўзлигини англаган ҳар бир миллат вакилида фахр ва ифтихор 

туйғуси шаклланади ва унда ўзини англаш, ғурур хисси пайдо бўлади. 

Маънавий комил инсон ўзи учун нима фойдали ва нималарга қодир 

эканлигини яхши тушунади. У қўлидан келадиган иш билан шуғулланиш 

асносида ўз эҳтиёжини қондиради ва саодатга эришади. Инсонда ғурурнинг 

пайдо бўлишига айрим холларда боладаги мавжуд тортинчоклик хусусияти 

тўсиқ бўлади. Тотинчоқлик ўзи нима? 

“Ўзбек тилининг изоҳли луғати”даги таърифга кўра тортинчоқлик 

деганда тортиниш, уят-андиша ҳис-туйғусига эгалик тушунилади. Ўз 

навбатида ушбу манбага мувофиқ тортиниш уялиб, бегонасираб ёки бирор 

бошқа андиша билан ўзини тортиб, тийиб, одоб сақлаб туриш, ийманишни 

англатади, тортинчоқ одам эса бошқалардан уялиб, ийманиб, ўзини тортиб 

турадиган, шундай ҳис-туйғуси кучли, уятчан одам сифатида тавсифланади. 

Демак, тортинчоқликни одамнинг кучли уят ҳисси сабабли ўзини ўзи муайян 

хатти-ҳарактларни амалга оширишдан сақлаб туриши, деб тушуниш ўринли 

бўлади. “Тортинчоқлик” тушунчаси ўзининг филологик асосларига кўра, 

одамнинг ўзини ўзи бошқалардан узоқлаштириш, нари кетказиш маъносида 

ажратишини англатишига амин бўламиз. Бошқача айтганда, тортинчоқлик 

маъно-моҳиятига кўра одамнинг бошқалар билан ўзаро-алоқа-муносабатга 

киришишдан сақланиши, бундай харакатни амалга оширишдан ўзини тийиб 

туриши, қайтариши сифатида тушунилиши лингвистик жиҳатдан 

асослидир. 

Тортинчоқлик – жамиятда анча кенг тарқалган, ҳар бир шахснинг ўз 

шахсий муаммосидир. Бу инсоннинг ички руҳий ҳолати бўлиб, ҳақиқатдан бу 

атроф - муҳит ва тенгқурлари билан мулоқот ўрнатишда, ўз фикрларини 

мустақил баён этишда тўсқинлик қилиб, ўз хатти-ҳаракатларини доим қаттиқ 

назорат қиладиган, одамларнинг ўзи ҳақидаги қандай фикрда эканлигидан 



 

 

85 

чўчийдиган, қўрқув ҳиссиётларининг юқорилиги, таъсирчан, бирор ножўя 

иш қилиб қўйишидан қўрқиб, доим эҳтиёткор ва кучли ҳаяжон эгасидир. 

Тортинчоқлик ҳар биримизнинг ҳаётимизда қайсидир даражада 

мавжуддир. Тортинчоқлик албатта ўз-ўзидан намоён бўлмайди, унинг 

вужудга келиши кўпинча ота-она, ўқув муассасалари тарбияси ва ижтимоий 

муҳитга боғлиқ бўлади. 

Айрим ота-оналарнинг фикрига кўра, тортинчоқлик бу ижобий сифат 

ҳисобланиб, аҳлоқ нормаларига мос келадиган сифатдир.Улар тортинчоқлик 

хатти-ҳаракатлардаги оғишиш эканлигига жиддий эътибор қаратмайдилар. 

Хатто уларга боладаги тортинчоқликни бартараф этиш зарурлиги ҳақида 

фикр билдирилганида ҳам “Одобли камтар бола бўлиб ўсгани яхши” –деб 

жавоб қайтарадилар. Баъзан ота-оналар камтарлик ва тортинчоқликни бир 

хил хусусият деб ҳисоблайдилар. Аслида бу икки хил хусусият мутлақо бир 

хил эмас. 

Агар камтарлик баъзан ижобий сифат ҳисобланса, у жамиятда ўзини 

тута олмаслик, бошқара олмаслик, безбетликка қарама - қарши равишда ўзига 

ишонмасликка асосланилади. Айнан бу икки фарқни ажрата олмаслик 

баъзан боладаги тортинчоқликни коррекция қилиш зарурияти йўқ деб 

хасобланишига сабаб бўлади.Чунки улар тортинчоқликни йўқотилиши 

манманликни юзага келишига сабаб бўлади деб ҳисоблайдилар. 

Тотинчоқликни йўқотиш ёки ривожлантириш қиз ва ўғил болалар орасида 

турлича аҳамиятга эга. 

Фарзандлар ҳаётида ота-оналар асосий ўринни эгаллайди. Айнан ота-

оналар фарзанддаги тортинчоқликни бартараф этишда биринчи ва асосий 

қадамни қўядилар. Бунда улар психологик хизмат амалиётида самарали 

қўллаб келинаётган турли амалий машқ ва машғулотлардан фойдаланиши 

мумкин. Тортинчоқлик ўз келиб чиқиш ва ривожланиш механизмига кўра 

мураккаб психологик асосларга эгалиги сабабли, унинг меъёрдам ортиқ 

даржасини коррекция қилиш ишига ҳам комплекс ва кўп томонлама 

ёндашиш талаб қилинади. Қуйида бу соҳадаги коррекция ишининг асосий 

йўналишлари тасвирланган. Эътиборли жиҳатлардан бири шундаки, 

тортинчоқлик психокоррекциясининг барча келтирилган йўналишлари 

бўйича тегишли ишни амалга ошириш учун ота-оналар ҳам оила шароитида 

яхши имкониятга эгадирлар. Айни вақтда ота-она томонидан ташкил 

этиладиган тарбиявий ишнинг психологик таъминоти учун амалий 

психологлар тортинчоқ болалар билан ишлашда қўллайдиган айрим 

технологик жиҳатдан нисбатан содда методик ишланмаларни тақдим қилиш 

билан оилага бу масалада яқиндан ёрдам бериш мумкин. Болада 

тортинчоқлик меъёрдан ортиқ даражада ривожланишининг олдини олишда 

ота-она, энг аввало, фарзанд билан мулоқотда ижобий эмоционал муҳит 

яратишга интилиши яхши натижа беради. 

Бунда боладаги меъёрдан ортиқ тортинчоқликни коррекциялаш ишида 

унинг ўзига ишончини оширадиган, унда мулоқот кўникмаларини 

ривожлантирадиган, мустақилликни кучайтирадиган машғулотлар тавсия 

қилинади. 

